
రాజశేఖరచరిత్రము







కృతిపతివంశవర్ణనము

	శా.	
శశ్వత్తీవ్రతపోమహామహిమచే జంభాసురద్విట్పురీ

విశ్వైశ్వర్యకళాసమృద్ధి సరిగా వేర్వేర నిర్మించి

దశ్వాసుండకు వేల్పుఱేని కెనయై తా మించె నేమౌని యా

విశ్వామిత్రమునీంద్రు మామకమనోవీథిం బ్రంశంసించెదన్.

	క.	
ఆకౌశికవంశాబుధి

రాకాహిమరోచి సచివరత్నము పుణ్య

శ్లోకుఁడు వితరణరేఖా

నాకానోకహము మంత్రి నామన వెలసెన్.



	 17







	చ.	
అతనికి సింగమాంబకు మహామహు లాశ్రితవజ్రపంజరుల్

సుతులు జనించి రంచితవచోరచనాఫణి భర్తలోకస

మ్మతనుతిమార్గవర్తనుఁడు మాదయ మంత్రియు గంగనార్యుఁడున్

గతకలికల్మషుండు చిటిగంగనయు న్నిగమత్రయాకృతిన్.

	ఉ.	
సాళున నారసింహ మనుజప్రభు కార్యకళాదురంధరుం

డై లవణాబ్ధివేష్టితధరాధిపదుర్మతమంత్రమంత్రి శుం

డాలవితానకేసరి యనంగ ననంగసమానరూపరే

ఖాలలితాంగుఁ డట్టి చిటిగంగన యొప్పు గుణానుషంగుఁడై.

	శా.	
అంగాధీశ కళింగరాజ మగధాద్యక్షాది భూభృత్సభా

రంగాభంగవిహారముల్ ఘనశిలోగ్రావస్థలీసంసర

ద్గంగోత్తుంగతరంగనిర్గళితనిధ్వానోద్భటప్రక్రియా

సాంగత్యంబులు చిట్టిగంగవిభు వాచాసంభ్రమారంభముల్.



	 20







	క.	
అందగ్రజునకు ధృతిజిత

మందరకుధరునకు మాదమంత్రికి సౌంద

ర్యేందిర యగు నమలాంబకు

కుందనులు జనించి రార్యవందితు లగుచున్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 18 ఫిబ్రవరి 2022న 04:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

